
ВСТРЕЧАЕМОСТЬ ПАТОГЕННЫХ ЭШЕРИХИЙ В СТОЧНЫХ ВОДАХ

Аннотация. В  статье  проведен  статистический  анализ  взаимосвязей

между  количеством  E.  coli,  выделенных  из  различных  водных  объектов,

количеством  сапрофитных  бактерий  и  активного  ила.  Согласно  результатам

исследования,  достоверной корреляции между  общим количеством E.  coli  и

активным илом не выявлено, но обнаружена положительная корреляция между

количеством сапрофитов  и  общим количеством E.  coli.  В  процессе  очистки

хозяйственно-бытовых сточных вод наблюдалось изменение серотипов E. coli.

Изучена  степень  выживаемости  серогруппы  E.  coli  О124  К  72  в  процессе

аэробной стабилизации активным илом.

PATOGEN ESHERIXIYALARNI OQOVA SUVLARIDA UCHRASHI

Annotatsiya. Maqolada turli suv ob’ektlaridan ajratib olingan E. coli miqdori,

saprofit  bakteriyalar  va  faol  loyqa miqdori  o‘rtasidagi  bog‘liqliklar  statistik  tahlil

qilingan. Tadqiqot natijalariga ko‘ra, umumiy E. coli va faol loyqa o‘rtasida ishonchli

korrelyatsiya aniqlanmagan, lekin saprofitlar va umumiy  E. coli miqdori  o‘rtasida

ijobiy korrelyatsiya aniqlangan. Xo‘jalik-maishiy oqova suvlarini tozalash jarayonida

E.  coli serotiplarining  o‘zgarishi  kuzatilgan.  Faol  loyqa  bilan  aerob  stabilizatsiya

jarayonida E. coli O124 K 72 seroguruhining yashab qolish darajasi o‘rganilgan.

Kalit  so‘zlar:  Escherichia  coli,  E.  coli, seroguruhlar,  suv ob’ektlari,  oqova

suvlar, faol loyqa, saprofitlar

Dolzarbligi.  Urbanizatsiya  va  industrializatsiya  sharoitida  biosferaga

antropogen ta’sir kuchaymoqda [4]. Turli antropogen omillar orasida biologik omil,

epidemiologik nuqtai  nazardan inson uchun potensial  xavfli  sifatida jiddiy e’tibor

talab  etadi.  Bunda  ichak  infeksiyalari  qo‘zg‘atuvchilari,  jumladan  patogen

esherixiyalar (PE) [1-3] alohida rol o‘ynaydi.

Tashqi  muhitni  sog‘lomlashtirishda  erishilgan  muvaffaqiyatlarga  qaramay,

yuqumli  kasalliklarning  oldini  olishning  ishonchli  usullarini,  birinchi  navbatda

ichimlik suvi hamda oqava suvlarini zararsizlantirish usullarini ishlab chiqish dolzarb

bo‘lib qolmoqda [5-8]. So‘nggi yillardagi hukumat qarorlarida eng xavfli  yuqumli

kasalliklarga qarshi keng ko‘lamli kurashning muhimligi ta’kidlanadi.

Enteropatogen  E.  coli seroguruhlari  epidemiologik  ahamiyatga  ega  [9-13].

Biroq, adabiyotda enteropatogen E. coli ning o‘z-o‘zidan tozalanish suv havzalarida

va  ularning  biologik  tozalash  qurilmalarida  yashab  qolishi  haqida  kam ma’lumot

uchraydi.

Shu  munosabat  bilan,  bizning  ishning  maqsadi  turli  ob’ektlarning

enteropatogen E. coli bakteriyalarini aniqlash edi.

Ishning maqsadi.  daryo suvi, biologik tozalangan oqava suvi va boshqa suv

ob’ektlarida enteropatogen E. coli bakteriyalarini aniqlash.

Materiallar va usullar. Mikrobiologik tekshiruvga quyidagilar ishtrok etdi: a)

xo‘jalik-maishiy oqava suvlar, b) biologik tozalangan oqava suvlar, v) daryo suvi va

g) faol loyqa.

20 ta xo‘jalik-maishiy va 20 ta biologik tozalangan suv namunasi olindi. Bunda

aerob stabilizatsiya jarayonida enteropatogen esherixiyalarni tozalash samaradorligi

o‘rganildi.

Faol loyqa E. coli O124K72 bilan 1 ml da 2,5·10⁴ mikrob dozasida zararlandi.

Tajriba ikki marta takrorlandi.

Ko‘rsatilgan  seroguruh  viloyat epidemiologik  ahamiyatiga  ega bo‘lgan

shtamm, kulturalardan bitta  guruh  kasalligi  davomida  yangi  ajratib  olingan  va

izolyatsiya  qilingan.  Birinchi  tajribada  qo‘llanilgan  kultura  o‘rtacha  og‘irlikdagi

ichak  kasalliklari bilan  kasallangan  katta  yoshli  bemordan  davolashdan  oldin  bir

marta ajratib olingan edi. Ikkinchi tajribada esa kultura shtammi uch yoshli boladan

uch kun neomitsin bilan davolangandan keyin ajratib olingan.

Daryo  suvi  namunalari  15  ta  punktdan,  viloyatning  janubiy-sharqidagi  suv

yig‘uvchi  joydan  10-40  km  masofada  olindi.  Zarafshon  daryosidan  olingan

namunalar, suvning yuqorida aytilgan ifloslanish darajasiga ega bo‘lib, 1,0 dan 1,5

km gacha bo‘lgan masofalarda o‘rganildi. Jami 50 ta namuna tekshirildi.

Barcha namunalarda saprofit bakteriyalar va ichak tayoqchalari guruhi, ya’ni

"Umumiy coli"  miqdori  aniqlandi.  Enteropatogen  E. coli ni  aniqlash uchun Endo

muhitida  o‘stirilgan  koloniyalar  qo‘llanildi.  Har  bir  namunadan  25  ta  koloniya

tasodifiy ravishda tanlab olindi. 800 ta kultura biokimyoviy usullar bilan tekshirildi

va 33 ta enteropatogen seroguruh mansubligi o‘rganildi.

Olingan natijalar.

Ajratib olingan patogen esherixiya seroguruhlari, "Umumiy E. coli ", saprofit

bakteriyalar va faol loyqa (FL) miqdori bo‘yicha ma’lumotlar statistik tahlil qilindi.

Dispersion va korrelyatsion tahlil natijalari jadvalda keltirilgan.

jadval

Suv ob’ektlaridan aniqlangan E. coli miqdorining tahlil natijalari

Xo‘jalik-maishiy
oqova suvlari

tozalashdan oldin

Xo‘jalik-maishiy
oqova suvlari

tozalashdan keyin
Daryo suvi

Saprofitlar soni
(ml)

O‘rtacha (1,8±0,2)⋅106 (1,3±0,2)⋅104 (7,0±5,0)⋅104

Tebranish
chegarasi

(0,6±3,0)⋅106 (0,6±4,0)⋅104 (0,1±57,0)⋅104

Umumiy E. coli
(ml)

O‘rtacha (2,4±0,2)⋅105 (8,0±1,0)⋅102 (2,1±0,6)⋅102

Tebranish
chegarasi

(0,8±3,7)⋅105 (5,0±12,0)⋅102 (0,1±7,3)⋅102

FL (ml) O‘rtacha 4,7±0,1 4,6±0,1 3,8±0,1
Tebranish
chegarasi

4,5±4,8 4,3±4,7 3,0±4,7

Xo‘jalik-maishiy oqova suvlari tozalanishidan oldin E. coli ning umumiy soni

(2,4±0,2)⋅105   miqdorda;  saprofitlar soni (ml) esa o‘rtacha  (1,8±0,2)⋅106 miqdorda

aniqlandi. Bu ko‘rsatkich xo‘jalik-maishiy oqova suvlari tozalanishidan keyin E. coli

ning  umumiy soni   (8,0±1,0)⋅102    miqdorga;   saprofitlar  soni  (ml)  esa  o‘rtacha

(1,3±0,2)⋅104 miqdorga kamayganligi kuzatildi. 

Parallel  ravshda tekshirilgan daryo suvlarida  esa  E.  coli ning  umumiy soni

o‘rtacha  (2,1±0,6)⋅102  miqdorda;   saprofitlar  soni  (ml)  esa  o‘rtacha  (7,0±5,0)⋅104

miqdorda aniqlandi.

Xo‘jalik-maishiy  oqova  suvlari  tozalashdan  oldin,  xo‘jalik-maishiy  oqova

suvlari tozalashdan keyin va daryo suvi loyqa cho‘kmasi tarkibida mos ravishda  E.

coli ning umumiy soni  o‘rtacha 4,7±0,1; 4,6±0,1 va  3,8±0,1 miqdorda aniqlandi. 

Xulosa. 

1. Umumiy c E. coli va "FL" o‘rtasida ishonchli korrelyatsiya aniqlanmadi.

Saprofitlar va " Umumiy E. coli " miqdori o‘rtasida ijobiy korrelyatsiya aniqlandi.

2. Xo‘jalik-maishiy oqava suvlarni biologik tozalashdan oldin E. coli ning

O22, O26, O135, O75 serotiplari ajratib olindi (titr 4,5-4,7). Tozalashdan keyin faqat

E. coli O20 ("FL" 4,7) aniqlandi. Zarafshon daryosidan olingan namunalarda E. coli

O136 ("FL" 3,8) va Qoradaryo irmog‘idan esa - (E. coli O26 "FK" 3,7) ajratib olindi.

3. E. coli O124 K 72 seroguruhining faol loyqa bilan aerob stabilizatsiya

jarayonida yashab qolish darajasi 3 va 12 soatdan keyin ikkala tajribada ham 18-20%

ni  tashkil  etdi.  Birinchi  tajribada  patogen  agentning  99%  i  24  soatdan  keyin,

ikkinchisida esa 48 soatdan keyin yo‘qoldi.

